O cunado e o resto da casta

A oitava cicloxénese explosiva en catro dias don Domingo resucitou. Foi
cando o Atlantico decidiu pofier Galicia a tremer de verdade, para estar a
altura das informaciéns do tempo dos xornais, empefados en chamar
«cicloxéneses explosivas» 0s temporais de toda a vida. Nesa cuarta xornada
de alerta supervermella reforzada, na muralla de Lugo apareceron varias
fervenzas e o Mifio tragou de vez o restaurante da beira e mais o balneario. Os
construtores choraban pensando no que encherian os seus petos se a
Administracion tivese cartos para volvelos tirar na reconstrucion das moreas
de paseos maritimos desaparecidos durante os trebdns. Era unha oportunidade
estragada para volver aos tempos do «Pepe Cuifia, paviméntame», que
cantaba Pinto de Herbdn. Os Iéstregos caian como misiles. Un foi dar ao
camposanto de Boisaca, apuntando moi ben na tumba de don Domingo. Seica
foi pola maldicién do politico galego perpetuo, ese que se aparafusa a cadeira
de por vida. Coma Franco, que na década de 1940 lle dixo a un emisario de
don Juan de Borbdén aquilo de «de aqui ao cemiterio». Ou coma Pablo Iglesias
Posse, a quen chamaban no PSOE o avd cando xa non saia da casa e a

executiva socialista algunha vez ia reunirse ao seu piso.

O alporizado océano non tina Franco ao seu alcance, pois o Val dos Caidos
esta moi dentro da meseta e o cadaleito do militar de Ferrol atépase ben
blindado. Asi que desbotou a idea de resucitar o noxento ditador, o politico
galego que estivo mais anos nun posto de maxima responsabilidade. Unha
segunda opcion era a de Fraga, de quen é o récord de mais anos subido a un
coche oficial en diferentes destinos. Mais o de Vilalba levaba moi pouco tempo
no camposanto e non era cousa de ilo molestar. Asi foi escollido para a
resurreccion o doutor don Domingo Garcia Sabell, por ser o que estivera nun
cargo executivo de primeira lifia ata a idade mais elevada. Saiu aos 86 anos da
Delegacién do Goberno en Galicia, onde foi o xefe durante tres lustros, coa
UCD e mais co PSOE.

Os fortes ventos sacaron de Boisaca don Domingo, fundador da editorial
Galaxia e senador por designacion real en 1977. Atravesando Salgueirifios,

sobrevoando o complexo administrativo de San Caetano e pasando por



Basquifios, San Pedro e Belvis, os refachos semellaban levar don Domingo cara
ao seu chalé da Rosaleda. Mais un pouco antes de chegar ali, penetrando os
grosos muros do antigo cuartel do Hérreo, foi dar a un dos corredores do
Parlamento de Galicia. A apariciéon espertou de vez un bedel de cellas moi
poboadas que durmia sobre a sta mesa, logo dun copioso cocido acomparfado
con varias botellas de mencia, pois xa que chegara a fin do mundo, habia que
despedilo ben. O funcionario ficou tan estarrecido ao acordar que pensou que
estivera bebendo tamén mentres durmia. S6 cun ollo medio aberto, foi
intentando atender as moi educadas e concretas demandas do resucitado,
quen precisaba dispor de inmediato dun «who is who» da Galicia de 2014. Sen
reporse do susto, o conserxe non lembraba nada nos primeiros intentos.
Remexia nos moitos papeis das suas gabetas para intentar poder contarlle
algo ao lazaro que tina en fronte. No Parlamento non habia ninguén. Santiago
todo estaba baleiro. A xente refuxidrase en sitios altos. A luz cortdrase ao
segundo dia da tempestade. Galicia intentaba sobrevivir sen Internet. Despois
dun bo anaco, por fin o bedel puido darlle algun dato a don Domingo, que coas
suas preguntas conseguia provocar luminarias de breve lucidez nos miolos do
seu interlocutor, ainda que ao pouco se lle volvia pechar o unico ollo que tifia

medio aberto.
Bedel: No PP seica hai un Fraga de portavoz.
Don Domingo: Manolo vive ainda?

B: Non, morreu en 2012. Tratase do sobrifio, Pedro Puy Fraga. Atopei tamén

algo dun Rueda de Pontevedra, na vicepresidencia da Xunta.

D.D: O senador José Antonio Rueda? Non é que o cofieza moito, mais si sei

quen é.

B: Enganase, don Domingo, debe ser un fillo, pois naceu en 1968. Alfonso,
chamase. De presidenta do Parlamento esta Pilar Rojo e na Xunta goberna
Nurez Feijéo, aos que vostede non debe cofiecer. Aqui hai unha foto dun
xornal de ambos os dous nunha procesién en Pontevedra por se lle quere botar
unha ollada.



D.D: Vexo que no pé se fala dun Mon. Tera algo que ver con Gonzalo
Fernandez de la Mora y Mon, o ministro de Obras Publicas de Franco, o do plan
de accesos a Galicia?

B: Se cadra si é un parente de don Gonzalo, coido eu. Unmmmm. Un
momento que creo que... E o eurodeputado Paco Milldan Mon, que tamén é
cunado de Mariano Rajoy, que agora é presidente do Goberno. Mire, aqui ten
unhas notas mifas sobre a composicion das mesas do Parlamento das duas
ultimas lexislaturas. A ver se atopa algo mais que sexa do seu interese,
mentres eu trato de organizar estes papeis. Sorte que eu gardo cousas, pois 0s

meus companeiros mais novos xa o miran todo nas tabletas esas.

D.D: Moitas grazas. Mariano, o fillo do xuiz Rajoy, preside o Goberno? Que o
demo me leve outra vez! En fin. E este Jacinto do PSOE de Lugo que figura aqui
como vicepresidente segundo do Parlamento? Ten algo que ver co histoérico
Jacinto Calvo, o da pastelaria? E que pasou con Baltar? Pois sequndo vexo
nestes papelifios volveu a Deputacion. Veu para Santiago como Victorino

Nunez e logo marchou outra vez para Ourense? Non entendo moi ben.

B: As cousas cambiaronlle moito, don Domingo, desde que vostede deixou
a Delegacidon. O do PSOE é un sobrifio dese Jacinto Calvo do que fala, Ricardo
Jacinto Varela, que lle fixo unha fundaciéon ao seu tio que agora investiga unha
Xxuiza de Lugo desas que andan remexendo en todo. Onde imos parar! E o
Baltar que deixou a vicepresidencia do Parlamento era o fillo, que foi suceder

na Deputacidn o seu pai, que agora tamén esta imputado.

D.D: Agradézolle o que por fin me vai contando. Imos ver os grupos
parlamentarios, ainda que coa sua letra me vai ser imposible ler mais sen que
vostede estea un pouco mais espelido. Deberia darse unha ducha. Vexo aqui
que hai algo que se chama Alternativa de Esquerda de non sei que. Ten algo
que ver con Esquerda Unida? E ese Diaz que esta de vice-voceiro, debe ser
Suso Diaz, o de Astano, o secretario xeral de Comisidns Obreiras de Galicia que

tiia un xemelgo nacionalista, non é?

B: Non, don Domingo. A de Esquerda Unida é unha muller. Agora hai moitas
en politica. Ata tivemos non hai moito un matrimonio de deputados, os



socialistas José Manuel Lage Turfias e Dolores Rodriguez Amoroso. Penso que
esta Diaz é... Ai, si, é a filla de Suso, Yolanda.

D.D: A Alternativa esa é unha coalicion como a de 1993? Estd Camilo

Nogueira pola parte nacionalista?

B: Di vostede ben. E unha coalicién, mais ao Camilo perdinille a pista
despois de que fose eurodeputado do BNG. O seu xenro é agora o lider do
BNG. Chamase Xavier Vence, o home de Alba Nogueira, a filla do Camilo.

D.D: Alégrome ben de que o Bloque non tefia aquel lider de infausta

lembranza. Entdn, quen encabeza a alternativa esa de esquerdas?
B: Beiras!

D.D: Beiras! Ten que ser un dos meus netos, logo. Que ben que non anden
a tolear no BNG! E Daniel, o arquitecto? Ou é Ricardo, o maior, o biélogo?

B: Non, don Domingo, non é un neto seu. O voceiro de Alternativa Galega
de Esquerda é o seu ex-xenro, Xosé Manuel Beiras Torrado. O de sempre, don
Domingo. (O bedel decatouse de que estaba de novo s6 mentres o resucitado

xa ia en Boisaca de volta sen querer saber mais nada).

Este exercicio de realismo maxico é unha adaptacién dun chiste que
circulou por Internet nos tempos dos gobernos de José Maria Aznar sobre unha
resurrecciéon de Franco na que comprobaba o elevado niamero de fillos dos seus
ministros que habia nos altos postos da Administracién espafola de entdén.
Baixo esa loxica, o resucitado Caudillo esperaba atopar un neto de Fraga de
presidente da Xunta da sua Galicia natal, mais o que ocupaba o posto era o
mesmo ex-ministro de Informacién e Turismo de Franco, en carne e éso. A
versidon galega que achego aqui esta feita cun caracter moito mais transversal
porque en Galicia a presenza das sagas, ainda que tefia mais incidencia no PP,
dase no arco politico todo. O conto vén moi ben para amosar alguns trazos
fundamentais que ten en Galicia esa «casta politica» cuxa condena foi o

mantra de Podemos na campafa electoral e, sobre todo, despois dela, cando



0s medios de comunicacidn lle comezaron a facer moitisimo mais caso.

Das definiciéns que ofrece o dicionario da Academia Galega, a que mais se
achega ao sentido que lle da Pablo Iglesias Turrién & casta politica é a cuarta:
«Grupo de persoas que tefien a relixién, a profesién etcétera, como
caracteristica comun. A casta dos militares. A casta sacerdotal». Mais en
Galicia a casta tamén ten moito da primeira das acepcions: «Conxunto de
individuos da mesma familia caracterizado pola presenza de trazos comuns
que se transmiten de pais a fillos. Ben se cofiece que es da casta dos Ruzos.
Sindnimos: estirpe, lifaxe, raza». Na politica galega pddese transmitir calquera
cargo como se fose un trazo da familia, sobre todo se é unha alcaldia e a
presidencia da Deputacién de Ourense. Non é gue sexa unha practica exclusiva
de Galicia, pois existe en moitos outros lugares e latitudes. En Estados Unidos
estan os Kennedy e en Arxentina, os Kirchner. E en Cuba, a Fidel Castro

substituiuno o seu irman Radul.

Nese Ultimo exemplo hai sangue galego polo medio. E que no noso caso
este tipo de précticas dinasticas acadan un grao moi elevado, coa agravante
de que se combinan, cando non confunden, con esa querenza do politico
galego por resistir o maior tempo posible nun cargo. Por exemplo, o
compostelan Eugenio Montero Rios foi a cabeza dun gran clan politico de fillos
e xenros, entre os que estaba Garcia Prieto, marqués de Alhucemas, gque
chegou a presidente do Consello de Ministros, coma o seu sogro. O propio
Montero Rios facia a brincadeira de dicir: «El Senado soy yo». Como membro
vitalicio desa Camara durante cinco lustros foi o seu presidente en sete

lexislaturas.

O leitmotiv de numerosos politicos galegos é ese de que «de aqui non me
bota nin a Garda Civil», ou dito como Franco, de aqui ao cemiterio. E se me
teflo que ir, se podo, vou deixar alguén da casa. A combinacion desas duas
tendencias vese moi ben na historia que se conta en Ordes sobre a campana
electoral de 1979 do vello alcalde Antonio Concheiro. Xa ocupara ese cargo
entre 1931 e 1936, como monarquico na Il Republica. Logo volveria ao posto no
franquismo, en 1968, e seguiria ata as primeiras elecciéns locais despois da
ditadura, as de 1979, as que se presentou por UCD. Cando ia polas casas

pedindo o voto, contan que unha senora lle dixo algo asi como «pero vostede,



don Antonio, a sUa idade!». El retrucou que non lle quedaba outra, porgque na
casa non habia quen lle quixese coller a alcaldia.

Como ocorre en xeral coa mensaxe de Podemos, na critica da casta hai
unha parte importante de esaxeracion e un certo aire do clasico xogo de
quitate ti, que me pofio eu. Mais é unha denuncia que conecta moito co
desacougo cidadan, porque nela hai moito de verdade. Chega con mirar os
candidatos do PP galego ao Parlamento europeo nas tres Uultimas
convocatorias. En 2004, ademais do nome de Daniel Varela, un xurista de Lugo,
aparecian dous apelidos de familias prominentes, que diria Manuel Fraga. Os
Mon e os Fraga, precisamente. E que naquel ano foron elixidos eurodeputados
Carmen Fraga Estévez, a filla do entdn presidente da Xunta, e Paco Millan Mon,
cufado do xa entdén presidente do PP en Espafia e parente do ex-ministro de
Franco Gonzalo Fernandez de la Mora y Mon, que lideraba a Unién Nacional
Espafola (UNE), o partidifio a través do que Rajoy entrou en Alianza Popular.
Nas elecciéns de 2009 xa non estaba Daniel Varela e os dous candidatos do PP
galego eran s6 os dous parentes de Rajoy e Fraga, nunha lista moi familiar,
que, por certo, obtivo 0 50% dos votos validos en Galicia. Tras moitos anos na
comisiéon de Pesca do Europarlamento, na que gafou sona de traballadora
coma o seu pai, Fraga anunciou en 2014 a sua retirada.

Quedaba unha vacante que segundo a léxica da candidatura de 2009
deberia encher Feijéo cun familiar seu. Non hai ningunha constancia de que tal
posibilidade se chegase a estudar, mais habia unha candidata natural, Eloina
NUfez, curma do presidente da Xunta, que entrou de concelleira do PP de
Ourense cando o seu parente accedeu a presidencia do partido en Galicia. Logo
da reconquista do Goberno galego polo seu primo, Eloina foi nomeada xerente
do hospital da cidade das Burgas, ademais de incorporarse a executiva dos
populares galegos. No congreso provincial do PP de Ourense de 2010, o da
sucesion de Baltar | por Baltar Il, foi rechamante escoitar o seu nome cando se
deu lectura a lista dos afins a Feijéo, os que se rebelaban contra o sistema
dindstico ourensan. Non obstante, en 2014 Eloina non foi eurodeputada, nin
ninguén falou dela como posible candidata que non fose eu nas mifas crénicas
semanais de El Progreso. Feij6o argallou outra solucién, deixar sé o cufado de
Rajoy na lista, de xeito que el tivese que ver o menos posible coa labazada que



pensaba que ia levar o PP nas europeas, ainda que calculaba que ia ser
bastante menor do que foi, con como moito unha baixada de dez puntos

porcentuais, e non de quince como ocorreu.

O unico candidato galego do PP con posibilidades de ser electo en 2014 era
Paco Millan, xa que a seguinte na lista, Carmen Pardo, de Verin, ia de recheo.
Na campafa do referendo da chamada Constitucién Europea, de 2005, fun ver
un mitin de Millan en Melide. O presentador era o lider local, o ex-alcalde e
naquel momento senador Miguel Pampin. Deulles aos seus vecifios a
informacidn que precisaban, pois dixo que ia falar o cufiado de Rajoy, un senor
polo tanto moi importante. A transparente sinceridade de Pampin xerou
rebumbio nas cadeiras da primeira fila, polo que o seguinte orador, o entén
presidente do PP da Corufia e alcalde de Ferrol, Juan Juncal, aproveitou a sua
quenda para ler o moi extenso curriculo de Paco Milldn de principio a fin.
Queria dicir que, alén de cufiado de Rajoy, tifla unha moi longa experiencia de
diplomatico de carreira. De feito, non é que se trate dun indtil ao que lle
buscasen un acubillo en Bruxelas, senén dun profesional preparado no seu
eido, mais nunca teria ese cargo politico de eurodeputado en tres lexislaturas

de cinco anos sen a cufia do seu parente.

Un irman de Millan, Alejandro, xa fora subdelegado do Goberno en
Pontevedra na xeira de Aznar, con Rajoy de ministro. Como candidato para a
campafna galega das europeas, Paco Millan Mon tifia un perfil moi dificil de
empeorar. O seu mellor dia foi o primeiro sdbado de campafia, cando ficou en
Madrid porque tifa un compromiso familiar ineludible. As eivas do candidato
recoieceunas de xeito implicito o alcalde de Lalin cando, ao presentalo nun
mitin, non atopou mellor cousa que dicir que o feito de que estaba moi ligado
coa comarca do Deza por algln pazo que a sua familia tivera por ali... Non
falaba galego, vivia entre Madrid e o estranxeiro desde habia moito tempo e
estaba moi afastado do pais, ainda que tivese moitos cofiecementos sobre o
funcionamento da Unidn e das relaciéns internacionais. Asi se viu no debate
electoral que a TVG emitiu na segunda canle un venres, competindo co seu
programa estrela, Luar, logo dun adiamento causado polo asasinato da
presidenta da Deputacién de Ledn. Nese debate dos catro candidatos galegos a
mellor foi sen dubida a do BNG, Ana Miranda, a mais activa e a que mais



dominaba o0s asuntos europeos relacionados con Galicia. Miranda foi entre
1999 e 2004 a xefa de gabinete do entén eurodeputado do BNG Camilo
Nogueira, quen formou parte de xeito simbdlico da candidatura do Bloque e
Bildu de 2014. Nogueira falou no mitin de Santiago, na praza do Toural, no que
o portavoz nacional do BNG, Xavier Vence, lanzou un ataque brutal contra
Milldn Mon polo seu desleixo na relacidén co pais e a sla condicién de «seforito
de Aravaca». Vence non ten un estilo moi de mitin, ainda que da unha
impresidn moitisimo mellor que o seu antecesor no cargo, o inefable Guillerme
Vazquez. A daquel acto do Toural foi a Unica vez que vin meterse tanto co
cunado de Rajoy sen lembrar a sUa ligazén familiar co presidente do Goberno.
Mais Vence non o podia facer, pois entre as persoas que falaron antes ca el
estaba o seu sogro.

Non é que pense que as sagas ha politica sexan intrinsecamente malas. Hai
moitas persoas que descobren a sUa vocacidn en diferentes eidos a través dos
exemplos dos seus parentes mais préximos, sexa no xornalismo, na medicina,
na hostalaria ou na avogacia. O problema é o exceso e cando se chega a
situacions mais propias de réximes feudais que dunha suposta sociedade
avanzada do século XXI. O mais requintado exemplo deuse en Ourense, cando
tras 22 anos no cargo Baltar | entregou en 2012 a presidencia a Baltar Il, como
se fose un agasallo de Reis de pai a fillo, anunciado en xaneiro e executado a
comezos de febreiro, sen eleccidons polo medio, cando nin se cumprira un ano
de mandato logo das municipais de maio de 2011. Baltar Il ten mais habilidade
politica que a maioria dos conselleiros da Xunta, mais se hai un cargo que non
deberia ocupar é o de presidente da Deputacion e menos por herdanza directa
familiar, tras ganar un congreso do PP no que se compraron os votos dos
compromisarios con moreas de enchufes, o que levou a que Baltar | fose
condenado por prevaricacidn. E logo papi presentouse por ultima vez as
municipais en 2011 para gafar para o seu fillo e fixoo ds agachadas, sen
dicirllo & xente. De feito, Baltar Il non formou parte da Deputacidon ata que,
como suplente, entrou a substituir o seu pai. Houbo un caso similar en 2013 no
Concello de Cedeira, cando se retirou o popular Leopoldo Rubido, alcalde
nomeado no franquismo, ainda que logo perdera en ddas ocasiéns o bastén de
mando para recuperalo mais tarde. Rubido retirouse sen esgotar o seu ultimo

mandato e deixou de sucesor o seu irman Luis. Outro caso de alcaldia que ficou



na familia foi o de Ponte Caldelas, que Perfecto Rodriguez herdou do seu pai en
2003. Logo foi o Unico alcalde do PP que saiu publicamente a criticar que Fraga
se volvese presentar as eleccidons de 2005. Perfecto Rodriguez é un especialista
en remudas xeracionais, mais sen sair da casa. O que non puido foi levar
adiante a sua idea de pofierlle ao paseo fluvial o nome do seu antecesor, o seu
pai, pois o escandalo que se armou fixo que dese marcha atras. O verdadeiro
escandalo é que o que escandalice sexa o nome dun paseo fluvial e non que os
cargos representativos pasen de pais a fillos.



